
        N ______ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի և 23-րդ հոդվածի 3-րդ մասի` Հայաստանի Հանրապետության կառավարությունը որոշում է.
1. Նոր 10 քայլարշավային երթուղիներ մշակելու նպատակով Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին հատկացնել 1500.0 հազ. ՀՀ դրամ Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):

2. Հայաստանի Հանրապետության կառավարության 2016 թվականի դեկտեմբերի 29-ի Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին N 1313-Ն որոշման մեջ կատարել լրացում և փոփոխություն` համաձայն NN 1 և 2 հավելվածների:
3. Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեի նախագահին` ապահովել Հայաստանի զբոսաշրջության զարգացման հիմնադրամի հետ սույն որոշման 1-ին կետում նշված գումարի դրամաշնորհային պայմանագրի կնքումը:

4. Սույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ 






ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

ՀՀ կառավարության որոշման նախագիծը (այսուհետ` Նախագիծ) ներկայացվում է 2008 թվականի փետրվարի 13-ին ՀՀ կառավարության հավանությանն արժանացած Զբոսաշրջության զարգացման  հայեցակարգով ամրագրված պետական քաղաքականության նպատակներին և խնդիրներին համապատասխան:

2. Ընթացիկ իրավիճակը և խնդիրները

Համաձայն ՀՀ տնտեսական զարգացման և ներդրումների  նախարարության զբոսաշրջության պետական կոմիտեի և «Հայաստանի զբոսաշրջության զարգացման հիմնադրամի (ՀԶԶՀ)) միջև 2017 թվականի օգոստոսի 24–ին կնքված N64-17 պայմանագրի N2 հավելվածի 2․6 կետում ներկայացված է առնվազն 20 (քսան) քայլարշավային երթուղիներ մշակելու ծախսային հոդվածը, որի ընդհանուր արժեքը կազմում է 3 000 000 (երեք միլիոն) ՀՀ դրամ։ Սակայն այս գումարով հնարավոր է մասնակիորեն իրականացնել երթուղիների քարտեզագրման նախագիծը, այսինքն՝ 10 (տասը) նոր բացահայտված երթուղի մնում է քարտեզագրումից դուրս։

 
Այս երթուղիների հրապարակումը կխթանի ՀՀ Շիրակի, Լոռու, Կոտայքի, Արագածոտնի, Գեղարքունիկի, Վայոց Ձորի, Տավուշի, Սյունիքի, Արարատի և Արմավիրի մարզերում զբոսաշրջիկների ներհոսքի աճին։ Հատկանշական է, որ արշավականները գալիս են մարզեր հիմնականում գիշերակացով և հանգրվանում են հյուրատներում, այսպիսով, նպաստելով մարզերում տնտեսական աճին։

 Նոր բացահայտված 10 երթուղիների քարտեզագրման համար հարկավոր է ևս 1 500 000 (մեկ միլիոն հինգ հարյուր հազար) ՀՀ դրամ, քանի որ մեկ երթուղու գինը կազմում է 150 000 (հարյուր հիսուն հազար) ՀՀ դրամ։ Այն ներառում է մասնագետի ճանապարհածախսը, գիշերավարձը և օրապահիկը, ինչպես նաև նրա քարտեզագրման և լուսանկարչի լուսանկարման աշխատանքները։
«Զբոսաշրջության զարգացման ծրագրի» իրականացման համար 2017 թվականի պետական բյուջեով նախատեսվել է 100000,0 հազար դրամ գումար։ Ծրագրով նախատեսված միջոցառումներն իրականացնելու համար կնքվել են պայմանագրեր Հայաստանի զբոսաշրջության զարգացման հիմնադրամի հետ (55100,0 հազար դրամ), Հայաստանի  զարգացման հիմնադրամի հետ (25500.0 հազար դրամ), «Սիրով» ՍՊԸ-ի հետ (15400.0 հազար դրամ) և «Մեդիա Օնիքս» ՍՊԸ-ի հետ (1980.0 հազար դրամ), ինչպես նաև 2000,0 հազար դրամ գումար նախատեսվել է հյուրանոցային տնտեսության օբյեկտների որակավորման գործընթացի կազմակերպման համար։ Կնքված պայմանագրերով նախատեսված բոլոր միջոցառումները մինչև տարեվերջ կիրականացվեն և կկատարվեն համապատասխան ֆինանսավորումները։

3. Տվյալ բնագավառում իրականացվող քաղաքականությունը

Աշխարհում մեծ տարածում ունի քայլարշավային զբոսաշրջությունը, որի հնարավորություններն առկա են նաև Հայաստանում։ Ուստի, վերջինս խթանելու նպատակով, բարձր վարկանիշ ունեցող https://www.wikiloc.com/ ինտերնետային կայքում վերբեռնվել են ՀՀ տարբեր մարզերում առկա մոտ 100 (հարյուր) քայլարշավային երթուղիներ, որոնց շնորհիվ բազմաթիվ արշավականներ այցելել են Հայաստան և օգտվել կայքում տեղակայված տեղեկատվությունից։

4. Կարգավորման նպատակը և բնույթը

   Նախագծի ընդունմամբ  կապահովվի 10 (տասը) նոր բացահայտված, ինչպես նաև մոտ 130 (հարյուր երեսուն) քայլարշավային երթուղիներ, որոնք կվերբեռնվեն բարձր վարկանիշ ունեցող այլ կայքերում նույնպես՝

· http://skiplain.com/
· http://skitrails.info/
· http://www.geoladders.com
· https://www.gpsies.com
5. Նախագծի մշակման գործընթացում ներգրավված ինստիտուտները և անձինք

ՀՀ տնտեսական զարգացման և ներդրումների նախարարության զբոսաշրջության պետական կոմիտեն, Հայաստանի զբոսաշրջության զարգացման հիմնադրամը, «Նատուրա տուր» ՍՊԸ հետ համատեղ 2017 թվականի շրջանակներում իրականացնում են քայլարշավային երթուղիների նախագծման ծրագիրը: Այս ծրագիրը մեկնարկվել է 2015 թվականից, և ակնկալվում է ավարտին հասցնել 2018 թվականին՝ ներառելով Հայաստանի բոլոր համայնքների, քաղաքների քայլարշավային երթուղիները տարվա բոլոր եղանակների համար։

6. Ակնկալվող արդյունքը

Նախագծի ընդունմամբ հնարավորություն կընձեռվի 2017 թվականին նախատեսված արդյունքները հասցնել ավարտին՝ ունենալով 20 (քսան) քայլարշավային երթուղիների փոխարեն 30-ը (երեսունը)։
ԶԲՈՍԱՇՐՋՈՒԹՅԱՆ ՊԵՏԱԿԱՆ 

ԿՈՄԻՏԵԻ ՆԱԽԱԳԱՀ





ԶԱՐՄԻՆԵ ԶԵՅԹՈՒՆՑՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացում և փոփոխություն կատարելու և Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին գումար հատկացնելու  մասին» ՀՀ կառավարության որոշման ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

ԶԲՈՍԱՇՐՋՈՒԹՅԱՆ ՊԵՏԱԿԱՆ 

ԿՈՄԻՏԵԻ ՆԱԽԱԳԱՀ





ԶԱՐՄԻՆԵ ԶԵՅԹՈՒՆՑՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ԶԲՈՍԱՇՐՋՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացում և փոփոխություն կատարելու և Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին գումար հատկացնելու  մասին» ՀՀ կառավարության որոշման ընդունումը պետական բյուջեում կամ տեղական ինքնակառավարման մարմինների բյուջեների ծախսերի և եկամուտների վրա էական ազդեցություն չի ունենա:
ԶԲՈՍԱՇՐՋՈՒԹՅԱՆ ՊԵՏԱԿԱՆ 

ԿՈՄԻՏԵԻ ՆԱԽԱԳԱՀ




ԶԱՐՄԻՆԵ ԶԵՅԹՈՒՆՑՅԱՆ
ԱՄՓՈՓԱԹԵՐԹ 
 «Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացում և փոփոխություն կատարելու և Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեին գումար հատկացնելու մասին» ՀՀ կառավարության որոշման նախագծի վերաբերյալ » Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն
17.11.2017թ.

N02/14/20695-17
	Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը
	
	

	
	ՀՀ ֆինանսների նախարարություն

26.10.2017թ.

N 01.1/9-5/19365-17
	Առաջարկում ենք Նախագծի 1-ին կետում շարադրված «այդ թվում` ինն ամսում` 1500.0 հազ. ՀՀ դրամ» բառերը և N 1 հավելվածի «ինն ամիս» սյունակները հանել: 


	Ընդունվել է
	Հավելվածները

 վերախմբագրվել են

	
	
	«Գնումների մասին» ՀՀ օրենքի 15-րդ հոդվածի 8-րդ կետի համաձայն` գնումներ կա​տա​րելու համար ֆինանսական միջոցներ նախա​տես​վում են բյուջետային ծախսերի տնտե​սա​գիտական դասակարգման ապրանքների, աշխա​տանք​ների և ծառայությունների ձեռք​բեր​ման համար սահմանված համապատասխան հոդ​ված​ներով: Արգելվում է ֆինան​սական մի​ջոցներ նախատեսել բյուջետային ծախսերի տնտե​սագիտական դասակարգման այլ հոդ​ված​ներով, եթե այդ միջոցների հաշվին պետք է կա​տար​վեն գնումներ: Ելնելով վերոգրյալից և նկատի ունենալով, որ Նախագծի 2-րդ կետով հատկացվող միջոցների հաշվին նա​խա​տես​վում են ձեռք բերել ծառայություններ, ուստի անհրաժեշտ է այդ հատկացումները նա​խա​տեսել բյուջետային ծախսերի տնտեսագիտական դասակարգման գնումների համա​պա​տաս​խան հոդվածներով և Նախագծին կից ներ​կա​յաց​նել գնումների պլանի փոփոխություն` գնման առարկաների ձեռքբերումը նախատեսելով մրցակ​ցային ընթացակարգի կիրառ​մամբ.

 
	
	Նախագծի 3-րդ կետի համաձայն դրամաշնորհի հատկացման պայմանագիր է կնքվելու Հայաստանի զբոսաշրջության զարգացման հիմնադրամի հետ` ՀՀ կառավարության 2010 թ. N566–Ն որոշմամբ հաստատված օրինակելի ձևաչափով, ըստ որի հատկացված դրամաշնորհի շրջանակներում գնումները կատարվելու են «Գնումների մասին», ՀՀ օրենքով սահմանված կարգով:

	
	
	Նախագծի N 1 հավելվածում 1165 ծրագրի ներքո նոր միջոցառում ավելացնելու փոխարեն առաջարկում ենք համապատասխան միջոցները նախատեսել 1165 ծրագրի ԱԾ01 «Զբոսաշրջության զարգացման ծրագիր» միջոցառման շրջանակներում: Համապատասխան փոփոխությունը կատարել նաև Նախագծի N 2 հավելվածում: Միաժամանակ Նախագծի N 1 հավելվածում որպես արդյունքային քանակական ցուցանիշ ավելացնել քայլարշավային երթուղիների թվաքանակը: 


	Ընդունվել է
	Հավելվածները

 վերախմբագրվել են


